
Қорғау аймақтары жерiнiң көлемiн, оларды 

пайдалану режимiн айқындау және бөлiнген 

белдеуде темiржол көлiгiнiң қажетi үшiн 

жердi пайдалану жөнiндегi қағидаларын 

бекiту туралы 
Көлiк және коммуникациялар министрiнiң 2004 жылғы 23 

шiлдедегi N 284-I бұйрығы. Қазақстан Республикасының 

Әдiлет министрлiгiнде 2004 жылғы 6 тамызда тiркелдi. 

Тiркеу N 2989. 

 

 
 

      Ескерту. Тақырыбы жаңа редакцияда – ҚР 

Инвестициялар және даму министрiнiң 30.06.2017 № 415 

(алғашқы ресми жарияланған күнiнен кейiн күнтiзбелiк он 

күн өткен соң қолданысқа енгiзiледi) бұйрығымен 

       

      Қазақстан Республикасының  

      Жер ресурстарын басқару  

      жөнiндегi агенттiгiнiң  

      төрағасымен келiсiлген  

      2004 жылғы 23 шiлде  

      "Темiр жол көлiгi туралы" Қазақстан 

Республикасының Заңының 14-бабы 2-тармағының 26) 

тармақшасына сәйкес бұйырамын:  

      1. Қоса берiлiп отырған Қорғалатын аймақ жерлерiн 

пайдаланудың өлшемiн, режимiн белгiлеу және жерлердi 

бөлiнген алқаптағы темiр жол көлiгiнiң мұқтаждықтары 

үшiн пайдалану жөнiндегi қағидалары бекiтiлсiн. 

      Ескерту. 1-тармақ жаңа редакцияда – ҚР 

Инвестициялар және даму министрiнiң 30.06.2017 № 415 

(алғашқы ресми жарияланған күнiнен кейiн күнтiзбелiк он 

күн өткен соң қолданысқа енгiзiледi) бұйрығымен  

      2. Қазақстан Республикасы Көлiк және 

коммуникациялар министрлiгiнiң Темiр жол көлiгi 

комитетi (Н.Т.Байдәулетов) осы бұйрықты мемлекеттiк 

тiркеу үшiн Қазақстан Республикасының Әдiлет 

министрлiгiне ұсынуды қамтамасыз етсiн.  

      3. Осы бұйрықтың орындалуын бақылау Қазақстан 

Республикасының Көлiк және коммуникациялар бiрiншi 

вице-министрi Ю.И.Лавриненкоға жүктелсiн.  

      4. Осы бұйрық Қазақстан Республикасы Әдiлет 

министрлiгiнде мемлекеттiк тiркелген күннен бастап 

күшiне енедi.  



Министр   

       

  

"Қорғалатын 

аймақ жерлерiн 

пайдаланудың 

өлшемiн, 

режимiн 

белгiлеу және 

жерлердi 

бөлiнген 

алқаптағы темiр 

жол көлiгiнiң 

мұқтаждықтары 

үшiн пайдалану 

жөнiндегi 

ереженi бекiту 

туралы" 

Қазақстан 

Республикасы 

Көлiк 

және 

коммуникациялар 

министрiнiң 

2004 жылғы 23 

шiлдедегi 

N 284-I 

бұйрығымен 

бекiтiлген 

Қорғау аймақтары жерiнiң көлемiн, оларды пайдалану 

режимiн айқындау және бөлiнген белдеуде темiржол 

көлiгiнiң қажетi үшiн жердi пайдалану жөнiндегi 

қағидалары 

      Ескерту. Тақырыбы жаңа редакцияда – ҚР 

Инвестициялар және даму министрiнiң 30.06.2017 № 415 

(алғашқы ресми жарияланған күнiнен кейiн күнтiзбелiк он 

күн өткен соң қолданысқа енгiзiледi) бұйрығымен 

1. Жалпы ережелер 

      1. Осы Қорғалатын аймақ жерлерiн пайдаланудың 

өлшемiн, режимiн белгiлеу және жерлердi бөлiнген 

алқаптағы темiр жол көлiгiнiң мұқтаждықтары үшiн 

пайдалану жөнiндегi қағидалары (бұдан әрi - Қағидалары) 



"Темiр жол көлiгi туралы" Қазақстан Республикасының 

Заңына сәйкес әзiрленген. 

      Ескерту. 1-тармақ жаңа редакцияда – ҚР 

Инвестициялар және даму министрiнiң 30.06.2017 № 415 

(алғашқы ресми жарияланған күнiнен кейiн күнтiзбелiк он 

күн өткен соң қолданысқа енгiзiледi) бұйрығымен  

      2. Қағидалары темiр жолдарды, темiр жол көлiгiнiң 

басқа объектiлерiн қауiпсiз пайдалануды, сондай-ақ 

тасымалдау процесiне қатысушылардың қызметiн қамтамасыз 

ету мақсатында қорғалатын аймақ жерлерiн және темiр жол 

көлiгiнiң бөлiнген алқаптарын белгiлеу мен пайдаланудың 

тәртiбiн регламенттейдi. 

      Ескерту. 2-тармақ жаңа редакцияда – ҚР 

Инвестициялар және даму министрiнiң 30.06.2017 № 415 

(алғашқы ресми жарияланған күнiнен кейiн күнтiзбелiк он 

күн өткен соң қолданысқа енгiзiледi) бұйрығымен  

2. Темiр жол көлiгiнiң қорғалатын аймақ жерлерiн 

пайдаланудың өлшемiн, режимiн белгiлеу тәртiбi 

      3. Темiр жол көлiгiнiң қорғалатын аймақтары 

(бұдан әрi - қорғалатын аймақтар) халықтың 

қауiпсiздiгiн қамтамасыз ету және темiр жол көлiгiнiң 

мұқтаждықтары үшiн бөлiнген жер алқаптарын жанасып 

жатқан жер учаскелерiндегi объектiлердi қауiпсiз 

пайдалану үшiн белгiленедi.  

      4. Қорғалатын аймақтар бойынша жерлердi 

пайдаланудың ерекше шарттары бар, шегiнде аймақтарды 

белгiлеудiң мақсаттарымен сәйкес келмейтiн қызметтердiң 

түрлерi шектеледi немесе тыйым салынады.  

      5. Қорғалатын аймақтарды, олардың темiр жол 

көлiгiнiң жер төсемiне және жасанды құрылыстарына терiс 

әсерлердiң пайда болуына мүмкiншiлiк бермейтiн шегiнде 

өлшемдерi мен шекараларын, жер пайдаланудың ерекше 

шарттарын белгiлеудiң қажеттiлiгi физика-географиялық, 

топырақтық, гидрологиялық және басқа табиғи жағдайларды 

ескере отырып, жер төсемiн салу, қайта жаңарту және 

жөндеуге арналған жобаларда анықталады.  

      6. Қорғалатын аймақтар шегiндегi жер 

учаскелерiнiң жер пайдаланушылар осы Қағидалармен 

белгiленген шектеулердi ескере отырып, аталған жер 

учаскесiнде шаруашылық қызметтердi жүзеге асырады. 

      Ескерту. 6-тармақ жаңа редакцияда – ҚР 

Инвестициялар және даму министрiнiң 30.06.2017 № 415 

(алғашқы ресми жарияланған күнiнен кейiн күнтiзбелiк он 

күн өткен соң қолданысқа енгiзiледi) бұйрығымен  



      7. Сусымалы құм аудандарындағы қорғалатын 

аймақтар, бөлiнген жер алқабын қоса алғанда, темiр жол 

осiнiң әр жағынан 500 метрден кем емес арақашықтықта 

белгiленедi.  

      Сусымалы құм аудандарындағы қорғалатын аймақтар 

шегiнде табиғи топырақ жамылғысын бұзу, өсiмдiктердi 

жою, құрғақ шөптi тұтату, малды жаюды жүзеге асыру, 

көлiк құралдарының өтуiне жол берiлмейдi.  

      8. Орман қоры жерлерiнде қорғалатын аймақтар 

шеткi темiр жол осiнiң әр жағынан 500 метрден кем емес 

арақашықтықта белгiленедi.  

      Орман қорының жерлерi қорғалатын аймақтарда ағаш-

бұта өсiмдiгiн жаппай кесуге, баптау санитарлық және 

орманды қалпына келтiрудi есепке алмағанда, рұқсат 

етiлмейдi.  

      9. Өзендер жайылмаларында, көлдер мен су 

қоймалары жағаларында белгiленген қорғалатын 

аймақтарда, темiр жол үйiндiсiнiң және көпiрлер 

жанындағы су реттегiш құрылыстардың шайылып кетуiне жол 

бермеу мақсатында мал бағуға, қорғағыш екпе ағаштар мен 

бұталарды кесуге тыйым салынады.  

      10. Жоғары кернеулi электр берiлiсiнiң әуе немесе 

кабель желiсiнiң тiректерiн салу кезiндегi қорғалатын 

аймақтардың көлемдерi осы желiлердi салу нормаларына 

сәйкес белгiленедi.  

      11. Жоғары кернеулi электр берiлiсiнiң әуе немесе 

кабель желiсiнiң тiректерi орналасатын қорғалатын 

аймақтарда түрлi ғимараттарды, имараттар мен 

құрылыстарды орналастыруға, карьерлер қазуға, байланыс 

желiлерiн, электр берiлiсiнiң әуе және кабельдiк 

желiлерiн өткiзуге, сондай-ақ крандардың, 

экскаваторлардың және биiктiгi 22 метрден артық басқа 

ұқсас механизмдердiң жүруiне арналған автомобиль 

жолдарын тiкелей сымдардың астында және шеткi сымнан 

көлденеңi бойынша үш метрден жақын салуға тыйым 

салынады.  

      12. Жер асты кабелдiк байланыс немесе электр 

берiлiс желiлерiнiң үстiндегi қорғалатын аймақтардың 

өлшемдерi шеткi кабельдерден екi жаққа қарай бiр метрдi 

есепке алғанда кабельдерге арналған траншеялардың 

енiмен белгiленедi.  

      13. Темiр жол көлiгi объектiлерiнiң кезең-

кезеңмен одан әрi дамуы үшiн қажеттi қорғалатын 

аймақтардың өлшемдерi бiрiншi кезектегi шығындарды 

үнемдеу және тасымалдау көлемдерiнiң ұлғаюы шамасына 



қарай магистральдық темiр жол желiсiнiң одан әрi дамуын 

қамтамасыз етудi есепке ала отырып техника-экономикалық 

есептердiң алдағы нәтижелерi бойынша белгiленедi және 

темiр жолды пайдалануға енгiзу сәтiнен бастап, жиырма 

бесiншi жылында темiр жол көлiгi объектiлерiнiң дамуы 

мен қуаттылығына қолжеткiзу мүмкiндiгiн қамтамасыз 

етедi.  

      14. Магистральдық темiр жол желiсiнiң кезең 

кезеңiмен одан әрi дамуы үшiн қажеттi қорғалатын 

аймақтардың шегiнде тасымалдар көлемдерiнiң ұлғаюы 

шамасына қарай ғимараттарды, имараттар мен құрылыстарды 

салуға, екпе ағаштарды, жемiс ағаштарын отырғызуға, 

сондай-ақ құбырлар мен басқа инженерлiк 

коммуникацияларды, уақытша жолдарды салуға, шымды 

төсемдi жоюға, тың жерлердi жыртуға, бақшалар салуға, 

еңiстердiң тұрақтылығын нашарлататын және жер үстi мен 

шаруашылық-тұрмыстық сулардың шығуына әкелетiн жер қазу 

жұмыстарына жол берiлмейдi.  

      15. Шегiнде түрлi шаруашылық қызметтердiң 

жүргiзiлуi жер төсемi мен жасанды құрылыстардың 

тұрақтылығына ықпал етуi мүмкiн қорғалатын аймақтардың 

өлшемдерi мамандандырылған ұйымдар жүзеге асыратын 

инженерлiк зерттеулердiң негiзiнде, Ұлттық инфрақұрылым 

операторы немесе желi иеленушiнiң есебiнен жүзеге 

асырылады. 

      Ескерту. 15-тармақ жаңа редакцияда – ҚР 

Инвестициялар және даму министрiнiң 30.06.2017 № 415 

(алғашқы ресми жарияланған күнiнен кейiн күнтiзбелiк он 

күн өткен соң қолданысқа енгiзiледi) бұйрығымен  

3. Бөлiнген алқаптағы темiр жол көлiгiнiң 

мұқтаждықтары үшiн жерлердi пайдаланудың тәртiбi 

      16. Темiр жол көлiгiнiң мұқтаждықтары үшiн 

бөлiнген алқап шегiндегi жер учаскелерiнiң шекаралары 

(бұдан әрi - бөлiнген алқап белгiленген тәртiппен 

бекiтiлген жерлердi бөлу нормаларына, қала құрылысы 

және жобалық құжаттамаға сәйкес белгiленедi және 

жергiлiктi жерлерде арнайы белгiлермен таңбаланады.  

      17. Шартты жобалық белгiден төмен жерлерде 

бөлiнген алқаптың ең аз енi 12 метр мөлшерiнде 

белгiленедi.  

      18. Темiр жол көшкiннен қорғағыш құрылыстарға, 

дамбаларға, эстакадаларға және басқа арнайы 

құрылғыларға мұқтаж жерлерде бөлiнген алқаптың енi, осы 

құрылғылардың орналасуын есепке алып белгiленедi.  



      19. Бөлiнген алқаптың шекараларын белгiлеу Ұлттық 

инфрақұрылым операторымен, тармақ иеленушiлермен жүзеге 

асырылады. 

      Ескерту. 19-тармақ жаңа редакцияда – ҚР 

Инвестициялар және даму министрiнiң 30.06.2017 № 415 

(алғашқы ресми жарияланған күнiнен кейiн күнтiзбелiк он 

күн өткен соң қолданысқа енгiзiледi) бұйрығымен  

      20. Бөлiнген алқап өлшемдерiн өзгерту Қазақстан 

Республикасының заңмасында белгiленген тәртiппен жүзеге 

асырылады.  

      21. Бөлiнген алқап шегiнде темiр жол жылжымалы 

құрамы мен темiр жол көлiгiндегi тасымалдау процесiмен 

байланысты өзге техникалық құралдардың қозғалыс 

қауiпсiздiгiн және пайдаланылуын қамтамасыз ету, 

жолаушылардың өмiрi мен денсаулығы үшiн жол жүрудiң 

қауiпсiз жағдайларын, экологиялық қауiпсiздiктi жасау, 

инженерлiк құрылыстар мен темiр жол көлiгiнiң басқа 

объектiлерiнiң сапалы жұмыс iстеуi үшiн қажеттi 

жағдайларды жасау мақсатында Ұлттық инфрақұрылым 

операторы, тасымалдау процесiне қатысушылар:  

      1) бөлiнген алқап шегiндегi жер учаскесiн олардың 

қолдану мақсатына сәйкес пайдаланудың белгiленген 

тәртiбiн сақтайды;  

      2) бөлiнген алқап шегiндегi жер учаскесiн жерге 

табиғи объект ретiнде залал келтiрмейтiн тәсiлдермен 

күтiп ұстайды;  

      3) бөлiнген алқап шегiндегi жер учаскесiн эрозия 

мен дефиляциядан қорғау жөнiндегi шараларды қабылдайды, 

өртке қарсы және жерлердi қолайсыз табиғи құбылыстардан 

қорғау жөнiндегi басқа да қажеттi iс-шараларды жүзеге 

асырады;  

      4) Қазақстан Республикасының заңнамасында 

көзделген басқа талаптарды сақтайды. 

      Ескерту. 21-тармаққа өзгерiс енгiзiлдi – ҚР 

Инвестициялар және даму министрiнiң 30.06.2017 № 415 

(алғашқы ресми жарияланған күнiнен кейiн күнтiзбелiк он 

күн өткен соң қолданысқа енгiзiледi) бұйрығымен  

      22. Бөлiнген алқап шегiндегi желi иеленушiлер:  

      1) қорғағыш екпе ағаштар орындарында шөптiң және 

ағаш-бұталық өсiмдiктердiң ұлғайып өсуiне жол бермеудi;  

      2) қақсалдың, шөпшектiң, кесiндi қалдықтардың 

және басқа жанғыш материалдардың жиналып қалуына жол 

бермеудi;  

      3) бөлiнген алқаптан табиғи орманның шетiне дейiн 

5-тен 9 метрге дейiнгi өртке қарсы жыртылған жердi 



қамтамасыз етедi.  

      23. Инженерлiк коммуникацияларды, жол құбырларын, 

өтпелердi, байланыс, электр берiлiс, мұнай-, газ 

құбырларын және басқа жер үстi мен жер асты 

құрылыстарын, сондай-ақ темiр жолдарды басып өтетiн 

басқа немесе олардан тiкелей жақын жерлерде орналасқан 

объектiлердi салу және пайдалану үшiн бөлiнген алқап 

шегiнде сервитут мүдделi тұлғаларға Ұлттық инфрақұрылым 

операторымен, желi иеленушiмен келiсiм бойынша 

берiледi. 

      Ескерту. 23-тармақ жаңа редакцияда – ҚР 

Инвестициялар және даму министрiнiң 30.06.2017 № 415 

(алғашқы ресми жарияланған күнiнен кейiн күнтiзбелiк он 

күн өткен соң қолданысқа енгiзiледi) бұйрығымен  

      24. Инженерлiк коммуникацияларды, жолөткелдердi, 

өтпелердi, байланыс, электр беру, мұнай-, газ 

құбырларын, сондай-ақ басқа темiр жолдарды кесiп өтетiн 

объектiлердi немесе олардан тiкелей жақын жерлерде 

орналасқан құрылыстарды бөлiнген белдеу шектерiнде 

орналастыру, салу және пайдалану шарттары мемлекеттiк 

стандарттарға және нормативтiк құқықтық актiлерге 

сәйкес олардың иелерi мен Ұлттық инфрақұрылым 

операторы, тармақ иеленушi арасындағы шарттармен 

белгiленедi. 

      Ескерту. 24-тармақ жаңа редакцияда – ҚР 

Инвестициялар және даму министрiнiң 30.06.2017 № 415 

(алғашқы ресми жарияланған күнiнен кейiн күнтiзбелiк он 

күн өткен соң қолданысқа енгiзiледi) бұйрығымен 

      25. Бөлiнген алқап шегiнде ойықтардың 

еңiстерiнде, қоршауларда, ғимараттарда, құрылғыларда 

және темiр жол көлiгiнiң басқа объектiлерiнде Қазақстан 

Республикасының заңнамасында белгiленген тәртiппен 

сыртқы жарнаманы орналастыру үшiн шарт жағдайларында 

рұқсат берiледi.  

      Бөлiнген алқап шегiнде темiр жол көлiгiнiң 

қауiпсiз қызмет етуiне әсер тигiзбейтiн, көрiнiстi 

нашарлатпайтын, қозғалыс қауiпсiздiгiнiң деңгейiн 

төмендетпейтiн және Қазақстан Республикасының 

заңнамасында белгiленген талаптарға жауап беретiн 

сыртқы жарнама орнатылады.  

      26. Бөлiнген алқап шегiнде қандайда болмаған бiр 

объектiнi орналастыруды келiсу үшiн арыз берушi Ұлттық 

инфрақұрылым операторына, желi иеленушiге жер 

учаскесiнiң өлшемi мен шекаралары белгiленген 1:200-

1:1000 масштабындағы жер учаскесiнiң жобасын, сызбасын, 



объектiнiң өлшемiн көрсетiп және сол объектiнiң 

сызбаларын қоса бередi. 

      Ескерту. 26-тармақ жаңа редакцияда – ҚР 

Инвестициялар және даму министрiнiң 30.06.2017 № 415 

(алғашқы ресми жарияланған күнiнен кейiн күнтiзбелiк он 

күн өткен соң қолданысқа енгiзiледi) бұйрығымен  

      27. Осы Қағидалармен белгiлеген талаптарды есепке 

ала отырып уақытша жер пайдаланушылар бөлiнген алқап 

шегiнде олардың тегiн пайдалануына берiлген жер 

учаскесiн мақсатына сәйкес, темiр жол көлiгi 

объектiлерiне және қозғалыс қауiпсiздiгiне зиян 

келтiрiлуiне жол бермей пайдаланады. 

      Ескерту. 27-тармақ жаңа редакцияда – ҚР 

Инвестициялар және даму министрiнiң 30.06.2017 № 415 

(алғашқы ресми жарияланған күнiнен кейiн күнтiзбелiк он 

күн өткен соң қолданысқа енгiзiледi) бұйрығымен  

      28. Уақытша жер пайдаланушылар бөлiнген алқап 

шегiнде:  

      1) топырақ үстiнiң сақталуын қамтамасыз етедi;  

      2) мал бағуды, қатты тұрмыстық қалдықтар мен 

қоқысты лақтыруды, канализациялық, өнеркәсiптiк, 

мелиорациялық немесе ақаба суларды сутартқыш 

құрылыстарға ағызуды рұқсат етпейдi;  

      3) егер ол ғимараттар, имараттар мен құрылыстар 

темiр жол көлiгiнiң қауiпсiз қызмет етуiне бөгет 

жасайтын болса, кез келген ғимараттарды, имараттар мен 

құрылыстарды орналастырмайды;  

      4) ағаш-бұталық өсiмдiктердiң сақталуын 

қамтамасыз етедi;  

      5) өрт қауiптi маусымда құрғақ шөптердi жағуды, 

қоқыс пен кесiлген қалдықтарды өртеудi, қорғағыш екпе 

ағаштардың жолдық және танап шетiнен 10 метрден және 

ағаш көпiрлерден 100 метрден жақын жерде от жағуды, не 

ағаш төселген көпiрлерде темекi шегудi рұқсат етпейдi.  

4. Қорытынды ережелер 

      29. Қорғалатын аймақтар шегiндегi шаруашылық және 

өзге қызметтiң режимiн, бөлiнген алқап шегiнде 

ғимараттар мен құрылыстарды орналастыру тәртiбiн 

сақтауға бақылау жасауды көлiк саласындағы уәкiлеттi 

орган, Ұлттық инфрақұрылым операторы, желi иеленушiлер 

жүзеге асырады. 

      Ескерту. 29-тармақ жаңа редакцияда – ҚР 

Инвестициялар және даму министрiнiң 30.06.2017 № 415 



(алғашқы ресми жарияланған күнiнен кейiн күнтiзбелiк он 

күн өткен соң қолданысқа енгiзiледi) бұйрығымен 


